
GA 

D117980/01 

IARSCRÍBHINN 

Leasuithe ar an Rogha Luacha Chóir le haghaidh 

Infheistíochtaí i gComhlaigh agus i gComhfhiontair 

  

  

Leasuithe ar IAS 28 

Leasuithe ar IAS 28 Infheistíochtaí i gComhlaigh agus i gComhfhiontair 

 

Leasaítear míreanna 18–19 agus cuirtear mír 45M isteach. 

 

Modh an chothromais a chur i bhfeidhm 

 ... 

Díolúintí ó mhodh an chothromais a chur i bhfeidhm 

 ... 

18 Maidir le hinfheistíocht i gcomhlach nó i gcomhfhiontar, i gcás ina shealbhaíonn eintiteas í, nó ina 

shealbhaítear go hindíreach trí eintiteas í, ar eagraíocht caipitil fiontair, ciste frithpháirteach, iontaobhas 

aonad nó eintiteas comhchosúil é an t-eintiteas sin, féadfaidh an t-eintiteas a roghnú an infheistíocht sin a 

thomhas ar luach cóir trí bhrabús nó trí chaillteanas i gcomhréir le IFRS 9. Áirítear le heintitis 

chomhchosúla eintitis a bhfuil príomhghníomhaíocht ghnó acu maidir le hinfheistíocht a dhéanamh i 

gcineálacha áirithe sócmhainní (féach mír 49(a) de IFRS 18). Déanfaidh eintiteas an rogha sin ar leithligh le 

haghaidh gach comhlaigh nó comhfhiontair tráth a thugtar aitheantas tosaigh don chomhlach nó don 

chomhfhiontar. 

19 I gcás ina bhfuil infheistíocht i gcomhlach ag eintiteas, a bhfuil sciar di á sealbhú go hindíreach trí 

eagraíocht caipitil fiontair, ciste frithpháirteach, iontaobhas aonad nó eintiteas comhchosúil, féadfaidh an 

t-eintiteas a roghnú an sciar sin den infheistíocht sa chomhlach a thomhas ar luach cóir trí bhrabús nó trí 

chaillteanas i gcomhréir le IFRS 9 gan beann ar cé acu atá nó nach bhfuil tionchar suntasach ag an 

eagraíocht caipitil fiontair, an ciste frithpháirteach, an t-iontaobhas aonad nó an t-eintiteas comhchosúil ar 

an sciar sin den infheistíocht. Má dhéanann an t-eintiteas an rogha sin, cuirfidh an t-eintiteas modh an 

chothromais i bhfeidhm maidir le haon sciar atá fágtha dá infheistíocht i gcomhlach nach bhfuil á shealbhú 

trí eagraíocht caipitil fiontair, ciste frithpháirteach, iontaobhas aonad nó eintiteas comhchosúil. 

 ... 

Dáta éifeachtach agus aistriú 

 ... 

45M Le Leasuithe ar an Rogha Luacha Chóir le haghaidh Infheistíochtaí i gComhlaigh agus i gComhfhiontair, 

arna eisiúint i mí an Mheithimh 2026, leasaíodh míreanna 18–19. Cuirfidh eintiteas na leasuithe sin i 

bhfeidhm i gcomhréir le mír C7 de IFRS 18 nuair a chuireann sé IFRS 18 i bhfeidhm. Má roghnaigh 

eintiteas IFRS 18 a chur i bhfeidhm le haghaidh tréimhse níos luaithe i gcomhréir le mír C1 de IFRS 18, 

agus má thosaíonn an tréimhse níos luaithe sin sula n-eisítear na leasuithe sin, cuirfidh an t-eintiteas na 

leasuithe i bhfeidhm, i gcomhréir le mír C7 de IFRS 18, le haghaidh na tréimhse tuairiscithe dar críoch tráth 

eisiúna na leasuithe nó dá éis sin. 

